
Bald, bald isch Wienacht.
Heilig Aabig schtaat vor de Tüür,
es chlopfet, chlopfet aa bi dir und bi mir.

Bald, bald isch Wienacht

Zimetstern han ich gernZimetstern han ich gern

1.Es schmöckt zwaar immer guet, wänn öpper bache tuet
Aber de feinschti Duft isch Wiehnachtsguezliluft.
Veruss isch alls wie lis,de Näbel macht alls wiiss, 
doch us de Chuchi schmöckts jetzt grad wie us em Paradies.

Refrain:
Zimetschtern han i gern, Mailänderli au, Tirggel und Spitzbuebe 
und Ring us Wilisau. Läckerli lieben i, Chräbeli no mee, 
Tootenbäindli, Pfäffernüss mit Puderzuckerschnee.

2. Es schmöckt  zwaar immer guet wänn öpper bache tuet.
Aber de feinschti Duft isch Wienachtsguetzliluft. Was mir am
Beschte gfalt, wänn öpper Täigg uuswalt
Schliich ich uf Zeiespitze und probiere Täigg z schtibiize,

Gott grüesst dich, Maria

1. Gott grüesst dich hüt, Maria
    Heb e kei Angscht vor mir
    Dee, wo dich grüesst, Maria
    hät Groosses voor mit dir.

2. Gott schickt siin Soon, Maria
    Du söllsch im Muetter sii
    Diin Soon wird Herr, Maria
    siis Riich gaat nie verbii.

Esel lauf mit

Refrain
Esel lauf mit, Schritt für Schritt, feschte Tritt, langsame Gang. 
Stock und Schtei, müedi Bei, de Wääg uf Betlehem isch lang.

1. Gäll, du weisch, die jungi Frau, wo du treisch, 
treit es Chindli au. 
Trääg sie wiit, trääg sie süüferli, bald isch Ziit, 
ires Chind chunt glii.

Refrain

2. Zu de Frau hät en Ängel gredt: 
Los du gnau, was Gott säge wett: 
Öie Soon wird en König sii, siini Chroone hebt eewig hii.

Ich sött es Zimmer haa

Ich bin de Zimmermaa
ich sött es Zimmer haa
für miini Frau und mich es Dach
das isch wool kei groossi Sach.
Wänn ich öppis bruuch
dänn isch niemert daa
mir sötted dringend es Zimmer haa

En leere Stall

Alles, wo mir bruuched, isch es Dach überem Chopf, 
vier Wänd gäg de Wind, en Schtall oder en Schopf. 
Mir sind froo um e chlii Schtroo, 
chli Wasser und nöd mee. 
S isch alles, wo mir bruuched, mir zwee.

Refrain:
En leere Schtall, tänked all, das isch vill zwenig, 
kän rächten Ort für d Geburt vomene König. 
Grad villicht drum schickt Gott siin Soon in en Schtall 
schtatt uf en Troon, 
de Himmel gseet nöd alles soo wie mir.

Luege, lose, laufe

1. Hirte, lueged, lueged, lueged Hirte hii: 
D Nacht isch hell und d Dunkelheit verbii. 
Hirte, losed, losed, losed Hirte guet, losed uf das, 
wo Gott öi säge tuet: 
D Fridesglogge lüüted schoo, 
Gott isch nööch, Gott isch choo.
D Fridesglogge lüüted schoo, 
Gott isch nööch, Gott isch choo.

2. Hirte, laufed, laufed, laufed Hirten all. 
Abe uf Betlehem, sueched en Schtall.
Hirte, schpringed, schpringed, 
schpringed wie de Wind. 
Deete liit das verschprochne Chind. 
Gwicklet in Windle liits im Schtroo. 
Gott isch nööch, Gott isch choo.
Gwicklet in Windle liits im Schtroo. 
Gott isch nööch, Gott isch choo.

Bald, bald isch Wienacht.
Heilig Aabig schtaat vor de Tüür,
es chlopfet, chlopfet aa bi dir und bi mir.

Bald, bald isch Wienacht

O du fröhliche
du Fröhliche 
 

O du fröhliche, 
O du selige, 
Gnadenbringende Weihnachtszeit. 
Welt ging verloren, 
Christ ward geboren, 
Freue, freue dich, oh Christenheit! 
 
O du fröhliche, 
O du selige, 
Gnadenbringende Weihnachtszeit. 
Christ ist erschienen, 
Uns zu versühnen, 
Freue, freue dich, oh Christenheit! 
 
O du fröhliche, 
O du selige, 
Gnadenbringende Weihnachtszeit. 
Himmlische Heere 
Jauchzen Dir Ehre, 
Freue, freue dich, oh Christenheit!

